
L’istorgia
dal telefon
Chattà.ch preschenta oz l’istorgia dal
telefon davent dad Alexander Gra-
ham Bell fin al telefonin dad oz. 6

Las alps: Spazi
da biodiversitad
Jürg Stöcklin da l’Universitad da Ba-
silea ha referì a Savognin davart la
biodiversitad en muntogna. 9

Sbagl d’investiders:
part 8

Tenor il titular dal premi
Nobel Daniel Kahneman
n’emprendan investi-
ders tendenzialmain
betg da lur sbagls. Cun
pitschens inputs vulain
nus midar quai. Oz: il
pensar illusoric.

Il radio, la televisiun, las gasettas
u l’internet furneschan ina mas-
sada infurmaziuns nizzaivlas u
main nizzaivlas davart interpre-
sas e svilups dals curs. Avair ina
pli gronda savida signifitga però
betg che la strategia d’investizi-
un saja meglra. Savens legian u
taidlan ils investiders ils rapports
da la bursa cun pregiudizis. Pli
bleras infurmaziuns che circule-
schan e pli tgunsch che l’investi-
derelegiaquellascheconferman
ses pregiudizis.

Pervi da quest maletg da la reali-
tad sfalsifitgà suppriman ils in-
vestiders bleras giadas fatgs e
ristgs u fan speranzas irrealisti-
cas. I gida da volver la moda da
pensar: sch’ins vul cumprar in
titel, rendi da ponderar per tge
motivs ch’ins al vendess, e vice-
versa.

Voss cussegliader d’investiziun
da la Raiffeisen As infurmescha
gugent persunalmain.

www.raiffeisen.ch

DA HANS HUONDER / ANR

■ Tiradurs e catschadurs cum-
battan cun vehemenza l’iniziati-
va d’armas che vegn en vota-
ziun dil pievel l’autra jamna. Per
els fussen las directivas preten-
didas da quella da grond dis-
avantatg e da donn. «Aschi-
lunsch che l’iniziativa vegn appro-
bada vegn quella ad esser da grond
donn per las societads da tir. Ei
vegn buca pli ad esser pusseivel
d’organisar in tir obligatori ni in
tir campester», di Hubert Toma-
schett, president dil District da tir
dalla Surselva. Claramein encun-
ter quell’inziativa s’exprima era il
president dalla reuniun dallas
secziuns da catschadurs dalla Sur-
selva, Robert Brunold: «Catscha-
durs e tiradurs stuessen documen-
tar claramein il basegns da lur
buis. Quei valess per mintga sin-
gul uaffen. Cass cuntrari stuessen
els vender ni disfar ils uaffens.»Te-
nor ils catschadurs e tiradurs tuc-
ca l’iniziativa ils falli: «Ella pertuc-
ca persunas che demuossan lur
senn da responsabladad enviers la
societad e che possedan armas per

lur hobis e buca per la violenza en-
viers autras persunas.» Igl onn
2008 ei la lescha d’armas federala
gia daventada pli restrictiva. Dil

cumprader d’ina arma vegn num-
nadamein pretendiu ch’el adem-
pleschi differents criteris fetg
stregns. Denter auter astga el buc

esser nudaus el register penal per
motivs da violenza.

Tenor il meini dils catschadurs e tiradurs tucca l’iniziativa d’armas ils falli. FOPTO TH. GSTÖHL

■ (anr/gns) La Partida burgais-
democratica (pbd) dal Gri-
schun ha actualmain dus repre-
schentants en il cussegl naziu-
nal. Brigitta M. Gadient sa reti-
ra sin la fin da quest onn sco
cussegliera naziunala. Cusse-
glier naziunal Hansjörg Hassler
dentant candidescha ina ulte-
riura giada sco cusseglier naziu-

nal. La finamira da la pbd da
noss chantun è da mantegnair
almain in post en la chombra
gronda a Berna, sche betg oma-
duas. Cun Jon Domenic Paroli-
ni, il president da la pbd da noss
chantun, ha fatg l’anr in dis-
curs.

Guida culturela
per iffaunts

■ (anr/mfo) San Murezzan ho
üna guida culturela impü. Il le-
porello «KinderkulTourführer»
es gnieu fat dad iffaunts per if-
faunts. Il sench Maurizius ac-
cumpagna ad iffaunts (o eir a
creschieus) interessos tar lös im-
portants da la vschinauncha da
San Murezzan. Tschernieu ils
lös e tils preschantos in tschinch
linguas haun scolaras e scolars

da la scoula primara da San Mu-
rezzan. La guida culturela as
preschainta cun bgers disegns e
püssas infurmaziuns. Bainbod
vain preschanteda ufficielmaing
la lavur chi’d es gnida realiseda
da la scoula cumünela in colla-
vuraziun cul Museum Engiadi-
nais.

Sara Mauricio Machado, Martin Leite Carvalho, Daniele Tornadu, André
Gomes Loureiro, Laura Ravo, Kevin Rampa, Inês Queiros Vieira e Jessica
Silva Ferreira haun pissero cha la nouva guida culturala per iffaunts da
San Murezzan es speciela. MAD

■ (lq) Trais da tschintg persu-
nas accusadas d’avair falsi-
fitgà sculpuras da Giacometti
ston ir en praschun. Las persu-
nas che han fatg commerzi cun
imitaziuns da l’artist da renum
internaziunal, Alberto Giaco-
metti, ston ir per mintgamai
dus onns en praschun. Per ilTri-
bunal districtual da Stuttgart èsi
cumprovà ch’ils dus umens ed
ina dunna èn stads participads
al commerzi cun sculpturas fal-
sifitgadas da Giacometti. Quels
trais accusads han concedì

d’avair commess ils delicts.
L’onn 2009 avev’ins chattà in
deposit cun passa milli sculptu-
ras da bronz falsifitgadas. Dapi
alur ha la banda vendì imitads
en la valur da bunamain 12 mil-
liuns francs. La «Fondation Al-
berto et Annette Giacometti» a
Paris vul cumbatter uss talas fal-
sificaziuns cun stgaffìr in premi
da 10 000 euros per remunerar
exposiziuns, ovras, cudeschs,
portals d’internet u films docu-
mentars davart il dretg d’auturs
ed il dretg d’art.

Emprimas sentenzias davart
falsificaziuns da Giacomettis

Optimar la promoziun da
scolars cun talents spezials

■ (mc) Cun installar u menar
scolas u classas da talent spe-
zialas vul il chantun promover
giuvens talents sin ils sectur da
sport, musica ed art figurativ.
En ina incumbensa parlamentara
inoltrada da deputà Duri Bezzola
(pld Samedan) e sustegnida da 45
collegas vuless ins flexibilisar tant
il temp da scola sco il dumber da
lecziuns per tals scolars da talent.
Tenor l’intenziun dals incum-
bensaders duain talas classas u

scolas promover ils scolars en mo-
da maximala mintgamai en lur
talent extraordinari e tuttina ga-
rantir ch’ils scolars survegnian ina
vasta furmaziun equilibrada en il
senn da la scola populara. Sco
emprima regiun ha la Surselva
avert ina tala scola a Glion. La re-
genza è pronta d’examinar l’in-
cumbensa en il rom da la revisun
da la lescha da scola.

